
பதற்றம்










பூவரம் பொன்றிப் பிஞ்சாய்ப்

புடைத்துக்காய் , கனியா யீயும் 

தாவரம் தவிர்த்து, வேறு 

தரித்திடா தன்றென் னுள்ளம், 

தீவிரம் திகழச் சொற்கள் 

திருத்தமாய்ச் செறிந்து தேனாய்ப் 

பாவரும் பும்போ தங்கப் 

பாவையும் சேர்ந்தாள் வந்தே !



வண்மையும் வனப்பும் வாய்ந்த 

வைகறைக் கமலம் போன்றே 

ருண்மையில் வுலகங் கொள்ளற் 

குணர்வினை யுரையிற் பெய்யும் 

திண்மையில் புலன்தெ ளிந்து 

திளைத் திடும் பொழுது , தேராப் 

பெண்மையி லெதற்கென் முன்னால் 

பேதுற்று நின்றாள், வந்தே?



சிந்தைநொந் துற்ற செய்தி 

செப்பினுள் செல்வி: சேர்ந்து 

மந்திர மாயம் பண்ணும் 

மாற்றாரிங் கொருவ ரில்லை; 

தொந்தர வுண்டு பண்ணும் 

துக்கிரி யில்லை யூர்க்குள் ; 

எந்திர மனித னாய்நீ 

ரியங்க என் னுற்ற தெந்தாய்?



பெற்றஎன் தந்தை யுற்ற 

பேறென வுமையான் பேனற் 

குற்றஎன் னுவப்பை முற்றும்

உணவினா லுணர்த்தற் கெண்ணிக்

கற்றஎன் திறம்கை பற்றிக் 

காட்டவே சமைத்தும், கானிர்; 

மற்றுமென் முயற்சி சற்றும் 

மகிழ்விக்க விலையின் றும்மை!

